
SAGAR
EKOIZPEN
TXIKIAGOA 
Sagardorako 2018ko sagar ekoizpena txikiagoa
izan da aurreko urtekoarekin alderatuta, Fruitel
eta Sagardoaren Lurraldea elkarteek osatu
duten txostenak adierazten duenez.

Sagarrak jasotzen Petritegi sagardotegiaren sagastietan.PETRITEGI

bitartean beste batzuk gainezka
egon dira. Bestalde, aipagarria da
carpocapsa (Cydia pomonella)
harraren izurria. Sagarrei eraso
ugari egin dizkie, eta kalte han-
diak sortu ditu.

2018ko sagardo sagarraren
heldutasunaren txostena Sagar-
doaren Lurraldearen webgunean
irakur daiteke (www.sagardoa-
renlurraldea.eus).

SAGARRAREN JAIA
Astigarragako Sagar Uztaren 18.
aldia irailaren 27an, 29an eta
30ean egin zuten. Jarduera eta
ekitaldi ugari antolatu zituzten.
Besteak beste, sagarrekin eginda-
ko apainketa tailerrak familien-
tzat, Sagar motak ezagutuzmen-
di buelta eta Sagar Uzta Erronka
Indoor kirol proba. Azken egune-
an, Sagarraren jaia ospatu zuten.
Sagar postreen lehiaketa, 11. Sa-
gar Uzta argazki rallya, sagar
dantza eta sagarraren azoka anto-
latu zituzten, eta, horrez gain, As-
tigarragako hainbat familiak do-
larean bertan muztioaren usa-
diozko elaborazio prozesuan
parte hartu zuten, eta sagarrak
bildu, jo eta zanpatu zituzten.

Halaber, Sagar Uztako antola-
tzaileek jakinarazi zuten ekintza
berezi bat prestatzen ari direla
2019ko Emakumeen Nazioarteko

F
ruitel eta Sagar-
doaren Lurraldea
elkarteek Astiga-
rragako Sagar
Uzta ekitaldian
aurkeztu zuten

2018ko sagardo sagarraren hel-
dutasunaren txostena, irailaren
27an. Besteak beste, txostenean
azaltzen dute 2018ko sagardo sa-
garraren ekoizpena txikiagoa
izan dela aurreko urtekoarekin
alderatuta. Hain zuzen ere,
2017an bildutako sagar kopurua-
ren %30-40 bildu da 2018an.

Azken urteetan bezala, iraila-
ren hasieran Gipuzkoako zenbait
sagastitan kontrol bat egin da, sa-
garren egoera zein den jakin ahal
izateko. 14 sagar mota aztertu
dira: aritza, errezila, gezamina,
goikoetxe, manttoni, moko, mo-
zolua, patzolua, txalaka, udare
marroi, urdin, urtebi haundi, ur-
tebi txiki eta verde agria.

LORALDIA,
BERANDUAGO
2018an, loraldia beranduago eto-
rri da, eta luzeagoa izan da. Uda-
berria oso euritsua izan da, eta
uda, beroa eta lehorra. Ondorioz,
sagardorako sagarren ekoizpena,
aurreko urtekoa baino txikiagoa
izateaz gain, irregularra izan da:
sagasti batzuk hutsik egon diren

IV b Sagardoa BERRIA

Ostirala, 2019ko urtarrilaren 18a



Egunerako, martxoaren 8rako.

Emakume sagardogileekin 

batera, Harituz taldeak morez

jantziko ditu Sagardoetxeko

sagastiko sagarrondoak, eskuz

ehundutako estalki moreekin.

Horrez gain, Harituz taldeko

kideek grabatutako 365 hilos de

sororidad dokumentala aurkez-

tuko dute, Matazak indarkeria

matxistaren aurkako proiektua-

ren barruan. Gainera, martxoa

iritsi bitartean, beste hainbat eki-

taldi egingo dituzte. Sagar Uztan

bertan antolatu zuten lehendabi-

zikoa: kolore morekoak izan

ziren sagarrak biltzeko erabilita-

ko kizkiak.

KIRIKOKETA BESTA
Udazkenean beste zenbait ekital-

di antolatu ziren 2018ko uztan ja-

sotako sagarraren inguruan. Le-

kunberrin Sagardo Eguna egin

zuten irailaren 23an, Nafarroako

Sagardogileen Elkarteak eta Le-

kunberriko Udalak antolatuta,

eta Arizkunen, berriz, ohiko Kiri-

koketa Besta azaroaren 3an. Kiri-

koketa Bestan, sagardogintza

erakustaldia egin zuten XVIII.

mendeko dolaretxean. Kalean

azoka egin zuten, eta txalaparta-

riak eta sagardo saltzaileak ibili

ziren. Sagar zukua dastatzeko eta

kirikoketa jotzeko tartea ere izan

zen. Kirikoketa sagardogintzatik

sortutako musika tresna bat da,

txalapartaren familiakoa.

Astigarragako Petritegi sagar-

dotegian Izan sagardogile jar-

duera antolatu zuten, azken urte-

etan bezala. Familiek sagardoa

egiteko prozesua bertatik bertara

ezagutzeko aukera izan zuten

irailean eta urrian, egunero. Ha-

laber, ateak irekitzeko eguna an-

tolatu zuten urriaren 28an, herri-

tarrei betiko sagardogintza eza-

gutarazteko.

Sagarren garbitasun kontrolak egiten Zapiain sagardotegian.JON URBE / FOKU

Sagarra jotzen Kirikoketa festan. IDOIA ZABALETA / FOKU

Astigarragan bertan, Sagardoe-

txea euskal sagardoaren museo-

an, abenduaren 6tik 9ra, bisita-

riek Gabonetako pinua sagar eta

kandelekin apaindu zuten antzi-

na bezala, eta sagardo berridun

barrikotea dastatu zuten gaztai-

nekin lagunduta.

Azkenik, Ezkioko Igartubeiti

baserri-museoan dolarea mar-

txan jarri zuten urrian, urtero be-

zala, 17. Sagardo Astean, eta aur-

ten sagarraren ziklo iraunkorra-

ren inguruan kontzientziatzen

ahalegindu dira. Igartubeiti base-

rria XVI. mendekoa da, eta 2001az

geroztik museo baten zeregina

betetzen du.


